клас: 11

Тэма ўрока: Падагульненне вывучанага пра арфаграфічныя нормы
Мэта ўрока: паўтарыць і абагульніць веды вучняў аб асноўных прынцыпах беларускага правапісу, найбольш складаных правілах арфаграфіі ў беларускай мове;
праз сістэму разнастайных практыкаванняў фарміраваць навыкі правапісу літар о, э, а, е, ё, я ў  спрадвечнабеларускіх, запазычаных і складаных словах,  апострафа і мяккага знака, у і ў,   напісання слоў асобна, разам, праз злучок, правапісу прыстаўных галосных і зычных,  некаторых спалучэнняў зычных і галосных, правапісу і, ы, й пасля прыставак, вялікай і малой літар;
развіваць маўленне вучняў;

выхоўваць культуру маўлення школьнікаў, паважлівыя адносіны да роднага слова.

Тып урока: урок-практыкум.
Ход урока 
І. Арганізацыйны пачатак урока.

ІІ. Паведамленне тэмы і задач урока.

ІІІ. Паўтарэнне і абагульненне вывучанага.

Узнаўленне апорных ведаў:

Што такое арфаграфія?

На якіх асноўных прынцыпах грунтуецца беларуская арфаграфія?

Якія правілы заснаваны на фанетычным прынцыпе?

Якія правілы заснаваны на марфалагічным прынцыпе?
Які прынцып з’яўляецца асноўным для беларускага правапісу?

ІV. Выпрацоўка арфаграфічных навыкаў.


- Асноўнымі фанетычнымі законамі беларускай мовы з’яўляюцца аканне і яканне. Некаторыя даследчыкі лічаць яканне разнавіднасцю першага, так як літара я можа абазначаць або [а ], або [йа]. Большасць спрадвечнабеларускіх слоў адпавядаюць гэтаму закону, акрамя слоў з этымалагічным каранёвым я ( месяц, повязь,сувязь і інш.). Давайце успомнім правапіс такіх слоў.

Заданне 1. Утварыце ад прыведзеных слоў аднакаранёвыя, каб націскныя о, э перайшлі ў а, націскны ё – у е або я.

Цэгла, рэчка, косы, добры, ход, вёслы, вясёлы, вёсны, мёд.
У беларускай мове вельмі шмат запазычаных слоў, у якіх фанетычны закон акання (якання) не дзейнічае. Успомнім, як пішуцца  запазычаныя словы, а таксама  спрадвечнабеларускія словы, што маюць этымалагічнае каранёвае я.

Заданне 2.
Устаўце ў словах прапушчаныя літары.


Г…рой, м…даль, сув…зь, аб…ліск, кал…ндар, ф…рмент, ман…кен, с…ржант, тыс…ча, пам…ць, св…ткаваць, в…ранда, г…рбарый, п…нал, с…анс,балерына, с…браваць, …фрэйтар.

 – Успомнім таксама правіла напісання о, э, е, ё, я ў складаных словах.


Заданне 3.
Знайсці памылкі ў напісанні складаных слоў.


Чорнабароды, чорнабровы, чорнарабінавы, чорнаплодны.


Золатаздабыча, золатаверхі, золатавалосы, золаташукальнік.


Медазбор, медаварэнне, меданосны, медавуха.


Жыццерадасны, жыццеўстойлівы, жыццевызначальны.  V.Фізкультхвілінка. 

  – У беларускай мове шмат слоў на правапіс апострафа і мяккага знака. У пісьме неабходна ведаць усе правілы іх ужывання, успомнім іх.

Заданне 4.
Выпісаць словы ў сшытак (1 варыянт – з напісаннем апострафа, 2 варыянт – з напісаннем мяккага знака).


Аб…ём, сядз…це, штос…ці, аб…інець, струмен…чык, ледз…ве, мядз…ведзь, сем…сот, аб…есці, абедз…ве, піс…меннік, дз…муць, ц…мяны, с…ветлы, снежан…скі, любан…скі, вішан…ка, здароў…е,
двух…ярусны, узгор…е, вераб…і, пайс…ці.


 – Успомнім асноўныя правілы правапісу слоў асобна, разам, праз злучок.


Заданне 5.
Запісаць словы ў табліцу (словы дыктуе настаўнік), растлумачыць іх напісанне.


Ультра(?)фіялетавы, жар(?)птушка, заходне(?)еўрапейскі, Усходне(?)Еўрапейская раўніна, паў(?)яблыка, руска(?) беларускі, 10(?)гадовы, дзевяці(?)павярховы, па(?)просту, па(?)свойму, на(?)жаль, у(?)абхват, у(?)бок школы, на(?)памяць, у(?)ніз.

	Асобна
	Разам
	Праз злучок

	
	
	



Заданне 6. Тэставая работа (самастойная).
А1. Адзначце словы, у якіх пішацца спалучэнне галосных ео:

1) акард…н
2) г…лаг
3) ід…логія
4) г…графія
5) фраз…лаг
А2. Адзначце словы, у якіх пішацца і:

1) аб…сці
2) дэз…нфекцыя


3) супер…нтэлект 
4) за…граць
5) борт…нжынер
А3. Адзначце словы, якія пішуцца з вялікай літары:

1) Таццянін (Д/д)зень
2) Вялікае (К/к)няства Літоўскае
3) (А/а)драджэнне
4) Дзень (П/п)ерамогі
5) ордэн (Д/д)ружбы народаў
Далей вучні выконваюць тэставыя заданні (з, і, к, л, м, н) на ст. 84 падручніка па беларускай мове ў 11 класе.
VІ. Дамашняе заданне. 

Кантрольныя пытанні і заданні (ст.83).
VІІ. Абагульненне. Падвядзенне вынікаў.
Пры абагульненні выкарыстоўваецца педагагічная тэхналогія “Алфавіт”. Вучням раздаюцца аркушы з напісаным алфавітам. Яны павінны яшчэ раз узнавіць словы, напісанне якіх на ўроку ў іх выклікала цяжкасці або папярэдне ў іх была дапушчана памылка.
